
Oqaluuserisassat pillugit nassuiaat. 

(Inatsisartut Siulittaasoqarfiat) 

 

Sanaartornermut Avatangiisinullu Ataatsimiititaliaq qinnuteqarpoq oqaluu-serisassani imm. 

155-p: 

Nunatsinni avatangiisinut aningaasaateqarfimmik pilersitsinissaq sulissuti-geqqullugu kiisalu 

Inatsisartut aningaasanut inastisaanni konto 24.11.23-mi naatsorsuutit, nukissiornemi 

ikummatissanut avatangiisit pillugit akitsuutikkut isertitat avatangiisinut 

aningaasaateqarfimmut atugassanngorlugit immik-koortinneqartalernissaat 

sulissutigeqqullugu Naalakkersuisut peqquneqar-nissaannik Inatsisartut aalangiiffigisassaattut 

siunnersuutip aappassaa-neerneqarnissaata UPA 2013-mut kinguartinneqarnissaanik. 

Immikkoortoq ulloq 27. november aappassaaneerneqartussaagaluarpoq. 

 

Inatsisinut Ataatsimiititaliaq qinnuteqarpoq oqaluuserisassani imm. 17-p: 

Pisortat oqartussaasut nalunaarsuiffii pillugit inatsit naleqqussarneqarnissaa siunertaralugu, 

siunissamilu pisortat suliffeqarfiillu whistleblower-it pillugit aaqqissuussinernik 

pilersitsinnaanissaannut periarfissinniarlugit naalagaaf-fimmut saaffiginneqqullugit 

Naalakkersuisut peqquneqarnissaannik Inatsisartut aalajangiiffigisassaattut siunnersuutip 

aappassaaneerneqarnissaata UPA 2013-mut kinguartinneqarnissaanik. 

Immikkoortoq ulloq 27. november aappassaaneerneqartussaagaluarpoq. 

 

Naalakkersuisut qinnuteqarput oqaluuserisassani imm. 52-p: 

Kalaallit Nunaata Aatsitassarsiornermi Aningaasaateqarfia pillugu Inatsisartut inatsissaat nr. 

6, 5. december 2008-meersup allanngortinneqarnissaa pillugu Inatsisartut inatsisaat nr. xx.xx 

xx 2012-mut siunnersuutip aappassaa-neerneqarnissaata kinguartinneqarnissaanik. 

Immikkoortoq siunnersuutigineqarpoq ulloq 6. aamma 7. december aappassaaneerneqarlunilu 

pingajussaaneerneqassasoq. 

 

Siulittaasoqarfik aalajangerpoq immikkoortumik nutaamik oqaluuserisa-sanngortitsiniarlutik. 

Imm. 16: Sulianik suliaqarnermut atatillugu Ombudsmandip taartaallunilu 

Ombudsmandiusup peqataasinnaassuseqannginnerup nassatarisaanik suliarin-

nissinnaanngitsutut imminnut nalilerneranni, sulinasuartitassamik taartaalluni 

Ombudsmandiusussamik toqqaanissamut Inatsisinut Ataatsimiititaliap Inatsisartunit 

piginnaatitaaffiligaanissaanik Inatsisartut aalajangiivigisassaattut siunnersuut. 

Immikkoortoq siunnersuutigineqarpoq ulloq 27. november siullermeer-neqarlunilu 

aappassaaneerneqassasoq. 

 

Imm. 5: Siunnersuisoqatigiinnut aalajangiisartutullu ataatsimiititalianut ilaasortassanik 

sinniisussaannillu qinersineq. (Matoqqasumik ataatsimiinneq) ulloq 27. november 

immikkoortutut kingullertut oqaluuserineqassaaq. 

 

Ullumi ataatsimiinnermi Inatsisartunut ilaasortat 

Aleqa Hammon, Siumut aamma Harald Bianco, Inuit Ataqatigiit  

Knud Kristiansen, Atassut aamma Juliane Henningsen, Inuit Ataqatigiit 

Per Berthelsen, Siumut aamma Astrid Fleischer Rex, Demokraatit  

Kim Kielsen, Siumut aamma Kuupik Kleist, Inuit Ataqatigiit kiisalu 

Isak Hammond, Inuit Ataqatigiit aamma Doris Jakobsen, piffissami ullumi 26. november 27-

at ilanngullugu taasisarnerit pillugit isumaqatigiissuteqarput. 


